
 

 

ថ្ងៃរបស់គ្រីនី

គ្រីនី មានថាមពលខ្លាំងណាស់ នាងមិនចង់គេងថ្ងៃទេ។
ថ្ងៃមួយនាងសម្រេចចិត្តរត់ទៅឆ្ងាយ។
បន្ទាប់ពីលេងក្រោមកម្តៅថ្ងៃមួយសន្ទុះ គ្រីនីហត់

ហើយចង់ទៅផ្ទះវិញ។ តែនាងវង្វេងផ្លូវបាត់ទៅហើយ។

ថ្ងៃរបស់គ្រីនី
Phạm Thu Thùy

ដើមឈើ មិនត្រូវការគេងថ្ងៃឡើយ។

ដើមឈើ អាចលេងពេញមួយថ្ងៃ។

ដើមឈើត្រូវការតែពណ៌បៃតងតែប៉ុណ្ណោះ។

អូ ហូ! ឪពុករបស់គ្រីនី មិនអាចរកនាងឃើញទេ។

នាងកំពុងលាក់ខ្លួនជាមួយដើមឈើ។

នាងសប្បាយខ្លាំងណាស់ ដែលក្លាយជាដើមឈើ។

ប៉ុន្តែវាក្ដៅបន្តិចដែលត្រូវលេងនៅក្រោមកម្ដៅថ្ងៃ តើមែនទេ?

តាមពិតទៅ វាក្ដៅខ្លាំងណាស់!

តើគ្រីនី ត្រូវធ្វើដូចម្តេច?

តើគ្រីនីត្រូវធ្វើដូចម្តេច?

តើនាងត្រូវត្រលប់ទៅរកឪពុកនាងនៅផ្ទះវិញ?

ប៉ុន្តែ តើផ្ទះនៅឯណា? គ្រីនី វង្វេងផ្លូវហើយ!

ឪពុកគ្រីនី កំពុងរកនាង។ គ្រីនីបានដើររហូត ទៅដល់មាត់ស្ទឹងមួយ។

នឿយហត់ផង ភ័យខ្លាចផង គ្រីនី ក៏បានយំយ៉ាងខ្លាំង។ ទឹកភ្នែករបស់នាង
បានធ្វើឱ្យទន្លេជន់លិច។

ទីក្រុងទាំងមូលក៏ត្រូវជន់លិច!

អ្ហា! គ្រីនី មានគំនិតមួយ។
នាងនឹងសរសេរសំបុត្រនៅលើស្លឹកឈើផ្ញើទៅឱ្យឪពុកនាង។

ពិភពបៃតង ក៏ជួយដល់នាងដែរ។

ដោយសារតែពិភពបៃតង ទីបំផុតឪពុកនាងក៏ទទួលបានសាររបស់នាង។

ឪពុកនាង ក៏តាមរក គ្រីនី។

ប៉ា!គ្រីនី!

គ្រីនី អស់កម្លាំងខ្លាំងណាស់។ ពេលនេះ នាងចង់គេងបន្តិច។

"គ្រីនី! ក្រោកឡើង ដល់ម៉ោងទៅរៀនហើយកូន" ឪពុកនាង ស្រែកហៅ។ នាងនិយាយ
"អត់ទេ! ថ្ងៃនេះ កូនជាសត្វឆ្មា។ សត្វឆ្មា មិនឆាប់ទៅសាលារៀនពេកទេ។"

៨ដំណាក់កាល ដើម្បីក្លាយជាដើមឈើ (សរសេរ និងសម្តែងដោយ គ្រីនី)៖ ១)
ត្រូវរកផើងផ្កាមួយ ២) ចាក់ដីចូលផើងផ្កានោះ ៣)
ដាក់ជើងចូលផើងផ្កានោះ ៤) លាតដៃទាំងពីរចេញក្រៅ

៥) ចាប់ផ្តើមស្រោចទឹក៦) ដាក់ជីចូល៧) រង់ចាំ៨) ជយោ!
អ្នកអាចក្លាយទៅជាដើមឈើហើយ។

សូមប្រុងប្រយ័ត្ន៖ ជួនកាលវាអាចមានភាពមិនប្រក្រតីកើតឡើងដូចជា៖ ១)
គ្មានការប្រែប្រួល ២) បន្លាដុះពេញខ្លួន ៣) ក្លាយទៅជារឹងដូចដើមឈើ ៤)
ក្លាយទៅជាគុម្ពោធព្រៃ។ អូ! សូមព្យាយាមម្តងទៀត។

